
Leik, glede, framtidstru - og genersasjonsperspektiv i det vi gjer!

SETESDAL SKAL VERE EIN
ATTRAKTIV REGION Å BU,
GJESTE OG DRIVE 
NÆRINGSVERKSEMD I

Kommunane i Setesdal har regionrådet som sin fellesarena der dei kan utforme politikk og 
samhandling for å utvikle regionen. Dette kjem i tillegg til det kvar av oss prøver å få til av 
utvikling i eigen kommune.

Styret og mange andre  har teke på seg framtidsbrillene og sett 10 år fram. Vi har sett ord på 
det vi trur er viktig for at det skal vere godt å bu, gjeste og drive verksemd i Setesdal frametter. 
Ønska og ambisjonane våre er nedfelte i eit målbilete. Dette er  grunnlaget for utforming av
strategiar og tiltak.

Planen er ikkje altomfemnande, men styret sitt framlegg til strategisk fundament for åra som 
kjem. Målet vårt har vore  å få på plass ein tydeleg plan som det er semje om og som kan vere 
eit underlag for utforming av eit handlingsprogram for verksemda til regionrådet dei neste åra.
For oss er det viktig at dokumentet er forankra og har tilslutnad frå  alle som verkar saman til 
felles beste for regionutvikling.  Resultata skal kome notida og komande generasjonar til gode!

Bjørn Ropstad
styreleiar 

FRÅ VISJONAR TIL ORD OG HANDLING

Naturarven og arealressursane vil vere viktige for 
å sikre berekraftig og balansert utvikling framover.

Utgangspunktet vårt
Setesdal er ein viktig region i Agder med store areal- og naturressursar og ein sterk kulturell 
identitet. Dei fire kommunane Bykle, Valle, Bygland og Evje og Hornnes er samla sett ein 
funksjonell og økonomisk region med sterke samarbeidsrelasjonar. Setesdal regionråd er 
ein strategisk arena for å handtere felles utfordringar og få fram vekstpotensialet i regionen.
Regionrådet ønskjer å vere ein sentral medspelar i utviklinga av landsdelen.

Forankring og innhald i planen
Utviklingsplanen skal verte eit viktig styringsdokument for satsingane i regionrådet framover.
Arbeidet med utviklingsplanen er forankra i visjons- og strategidokumentet til regionrådet og 
i samarbeidsavtalen mellom dei fire deltakarkommunane. Samarbeidet i Setesdal er tufta på 
visjonen ”I Setesdal er vi gjestfrie for nye tankar!” Det overordna fokuset for utviklingsplanen 
er at ”Setesdal skal vere ein attraktiv region å bu, gjeste og drive næringsverksemd i”. 
Utviklingsplanen har fire hovudsatsingsområde: attraktivitet, infrastruktur, næringsutvikling 
og interkommunalt samarbeid. Innanfor kvart av desse områda er det skildra eit målbilete for
kvar vi ønskjer at Setesdal skal vere i 2020. Desse vert konkretiserte i strategiar og hovudtiltak 
for verksemda i regionrådet. Utviklingsplanen søkjer å klårgjere rolla til Setesdal regionråd og 
gå opp grensa mellom kommunane og andre samarbeidspartar i regionen.

Regionalt og langsiktig perspektiv
Utviklingsplanen har eit regionalt perspektiv og fokuserer på gode, sams løysingar for heile 
Setesdal. Planen er eit felles styringsdokument som gjev rammer og prioriteringar for det
regionale samarbeidet. Dokumentet skal vere førande for samhandling mellom kommunane 
og i høve partnarskapet med Aust-Agder fylkeskommune. Han skal og vere rettesnor 
i relasjonen til andre samarbeidspartar. Planen har eit 10-årsperspektiv og skal rullerast 
kvart fjerde år. Basert på utviklingsplanen vil regionrådet utarbeide eit årleg handlingsprogram.
Arbeidet med utviklingsplanen har gått føre seg samstundes med at Regionplan Agder har vore
til høyring. Ein har lagt vekt på å sjå desse i samanheng for å sikre at Setesdal regionråd arbeider
innanfor rammene av og stør opp under regionplanen. 

Planprosessen
Styret i Setesdal regionråd vedtok å starte planarbeidet i sak 59/09. Styret har sjølv vore 
styringsgruppe, medan rådmennene, dagleg leiar i regionrådet, fylkesrådmannen og regional 
utviklingssjef frå fylkeskommunen har utgjort prosjektgruppa. Det har vore gjennomført ein 
brei prosess der det har kome innspel frå mange ulike deltakarar som alle har ei sentral rolle 
i utviklinga av Setesdal. Det har i alt vore gjennomført 10 arbeidsseminar med folk frå politisk 
og administrativt nivå i kommunane, Aust-Agder fylkeskommune, Fylkesmannen i Aust-Agder,
NAV, Innovasjon Norge, Statens Vegvesen og representantar frå næringslivet i Setesdal. 
Som ein del av prosessen har Agderforskning gjennomført ein regionanalyse som tek føre 
seg kjenneteikn ved folk og næringsliv i Setesdal. Dette har gjeve verdifulle idear i planarbeidet.
Kommunestyra har vorte orienterte undervegs. Ein har gjennomført brei høyring av planutkastet.
Endeleg planutkast er revidert etter høyringa. Plandokumentet skal formaliserast gjennom
vedtak i representantskapet i regionrådet, i kommunestyra og i fylkestinget.

1.
INNLEIING

Sverre Lund (100 år!) er fødd 1.des 1910. Sverre har vore
handelsmann og samfunnsbyggjar i  Valle i meir enn ein
mannsalder.  Han har hatt eit eineståande engasjement og
lagt mykje tid i frivillig arbeid lokalt , organisasjonsarbeid
regionalt, og ikkje minst med trening for helsa si skuld. 
Sverre har motteke  Kongens fortenestemedalje i sølv  
for sin breie  samfunnsinnsats

Tusen takk for at du fortsatt har samfunnsengasjementet
og for innspel til arbeidet vårt, Sverre!



Eit dynamisk og lønsamt næringsliv
I 2020 er eit aktivt og lønsamt næringsliv den største utviklingskrafta i regionen. Det lokale
næringslivet står sjølv for det meste av verdiskapinga i Setesdal. Mange nyetableringar og 
fleire gode utviklingsprosjekt i eksisterande verksemder har hjelpt til med å lage vekst og 
nyskaping både innanfor tradisjonelle og nye næringar. Næringslivet greier å utnytte lokale
føremonar og har teke i bruk stadbundne ressursar og eigenart i verdiskapinga. Gjennom eit
tett og godt samarbeid mellom private og offentlege aktørar har dalen greidd å vidareutvikle 
eit godt handels-, rekreasjons- og servicetilbod. Næringslivet i Setesdal har ei sterk lokal 
forankring kombinert med gode nettverk utanfor regionen. 

Strategiar:
•   Kunnskapsbasert vekst og nyskaping
•   Auka lønsemd og lokal verdiskaping
•   Utnytte lokale føremonar
•   Koordinert og profesjonelt næringsapparat

Gode kommunale tenester
I 2020 opplev innbyggjarane føreseielege og tilgjengelege kommunale tenester med høg
kvalitet. Eit samordna tenestetilbod og ein moderne tenesteproduksjon har gjeve auka 
effektivitet, betre utnytting av kompetanse og gjort tenestene meir robuste. Kommunane 
er etterspurde arbeidsgjevarar som greier å rekruttere og halde på kompetent arbeidskraft. 
Det finst gode, felles fagmiljø som er langt framme i utviklinga, med høg grad av tverrfagleg
samarbeid både innanfor regionen og utetter. Fagmiljøa finst ulike stader i dalen, det er semje
om fordelinga av funksjonane og dette er godt forankra i kommunane. Kommunane er samla 
i utviklinga av regionen.

Strategiar:
•   Samordna tenesteproduksjon
•   Brukarorientering
•   Aktiv bruk av IKT
•   Lærelyst og kompetanse
•   Trygt, kompetent og nært helsetilbod
•   Attraktiv arbeidsgjevar

Setesdal – ein attraktiv region
I 2020 er Setesdal ein attraktiv region å bu, gjeste og drive næringsverksemd i. Det er ei 
positiv folketalsutvikling med auka tilflytting og fleire barnefamiliar. Setesdal er ein livskraftig
region prega av vekst og optimisme. Regionen har ein klår, sams identitet og eit sterkt, positivt
omdøme basert på entreprenørskap, tradisjon og grøne verdiar. Vi verdset initiativ og tiltakslyst.
Setesdal blir opplevd som ein stad der det er godt å skape. Regionen er ein av dei største
leverandørane i landet av rein energi som kan fornyast. Dalen er synleg og er eit aktivum 
i utviklinga av eigen landsdel. Ein attraktiv arbeidsmarknad dreg til seg folk med relevant 
kompetanse.

Strategiar:
•   Folketalsauke og rekruttering
•   Identitets- og omdømebygging
•   Mobilisering av innbyggjarar og hyttefolk
•   Bulyst 
•   Synleg i samfunnsdebatten

Moderne infrastruktur
I 2020 er ein moderne infrastruktur ein del av merkevara Setesdal. Regionen har greidd å få 
ut meirverdet av god infrastruktur i høve til busetnad, tenester og næringsliv. Auka tilgjenge 
og mobilitet har styrkt regionen som ein sams bu-, arbeids- og servicemarknad. Setesdal er
meir tiltrekkjande som reisemål, og regionen er knytt nærare til kysten og kontinentet. Heile
dalen er teken i bruk og det har vorte balanse mellom stadutvikling i bygdesentra, utvikling 
av Hovden som eit nasjonalt turistsenter og Evje som eit innbydande regionsenter. Ei målretta
satsing har gjeve tilgang på breiband og god mobildekning for alle. Regionen ligg langt framme
i arbeidet med å take i bruk teknologi for å få næringslivet til å vekse og skaffe auka livskvalitet
for dei som bur der. 

Strategiar:
•   RV9 vert gjort ferdig som attraktiv stamveg og reiserute
•   Distriktsvenleg kollektivtilbod
•   Best på å take i bruk teknologi og digital infrastruktur
•   Berekraftig arealforvaltning i eit regionalt perspektiv

2.
MÅLBILETE FOR 
SETESDAL 2020

Den skodd som låg fram for augo mi 
hev forandra seg til ei sol i li.
Kvifyre syte kvifyre lengte 
kvifyr på framtidi alstødt tenkje. 
Kvifyre syte for tid som rann 
og kvifyr ynskj okko lenge fram.
Kjelde: Agder folkemusikkarkiv, stevbasen

Foto: privat



Strategiar

SAMANDRAG

Setesdal 
skal vere ein 
attraktiv 
region å bu, 
gjeste og drive
nærings-
verksemd i.

Mål

Ein 
attraktiv 
region

Moderne 
infra-
struktur

Eit 
dynamisk 
og lønsamt
næringsliv

Gode 
kommunale 
tenester         

Nedanfor er eit strategisk kart for Setesdal regionråd som 
oppsummerar mål, strategiar og tiltak for planperioden 2011-2021:

Prioriterte tiltak

Folketalsvekst og rekruttering                                                                               Rekrutteringsplan. Tilflyttingsprosjekt.

Identitets- og omdømebygging                                                                            Definere profil. Merkevarebygging.

Mobilisering av innbyggjarar og hyttefolk                                                        Attraktivitetsundersøking.

Bulyst                                                                                                                             Gjere naturen tilgjengeleg. Sosiale møteplassar. Tilknyting til regionale kultur- 
                                                                                                                                         og fritidsinstitusjonar. Evje som attraktivt regionsenter.

Synleg i samfunnsdebatten                                                                                   Setje regionale saker på dagsordenen. Byggje alliansar.

RV9 vert gjord ferdig som attraktiv 
stamveg og reiserute                                                                                                Ny setesdalspakke. Opplevingar RV9. Knutepunkt godstrafikk Haukeli.

Distriktsvenlege kollektivtilbod                                                                            Utviklingsprosjekt kollektivtrafikk.

Best på å take i bruk teknologi og digital 
infrastruktur                                                                                                                IKT-strategi. Støtte IKT-bedrifter og teknologibasert nyskaping.

Berekraftig arealforvaltning i eit regionalt 
perspektiv                                                                                                                     Lokalt handlingsrom. Distriktsomsyn i planlovgjeving. Sterkt fagmiljø.

Kunnskapsbasert vekst og nyskaping                                                                 Leggje til rette for kunnskapsbygging og FOU-prosjekt. Sikre kompetent og attraktiv 
                                                                                                                                         arbeidskraft. Regionale nettverk og møteplassar. FOU-prosjekt immobile ressursar, innovasjon 
                                                                                                                                         og verdiskaping i landbruk og reiseliv.

Auka lønsemd og lokal verdiskaping                                                                   Auka tilgang på kapital. Styrkje kompetansen i bedriftene.

Utnytte lokale føremonar                                                                                       Helse- og aktivitetsturisme. Reiseliv. Bioenergi. Nyskaping i landbruket.

Koordinert og profesjonelt næringsapparat                                                     Avklåring av roller og forventningar. Få fram korleis næringslivet kan bruke næringsapparatet 
                                                                                                                                         og  offentlege satsingar.

Samordna tenesteproduksjon                                                                               Samarbeidsmodellar. Tenestestrategi. Arbeids- og samhandlingsformer.

Brukarorientering                                                                                                      Kommunisere realistiske forventningar.

Aktiv bruk av IKT                                                                                                         Formelt IKT-samarbeid. Kompetanse på strategisk utnytting av IKT

Lærelyst og kompetanse                                                                                         Heilskapleg læringsløp. Vidaregåande skule. Etter- og vidareutdanning. Fleire utdannings
                                                                                                                                         institusjonar. Regionale kompetansestrategiar og tiltak.

Trygt, kompetent og nært helsetilbod                                                                Helsereforma. Felles tildelingskriterium. Utdanning og rekruttering. 

Attraktiv arbeidsgjevar                                                                                             Sams arbeidsgjevarpolitikk. Regionale fagmiljø.

3.
VEGEN TIL MÅLET –
STRATEGIAR OG TILTAK

Foto: Anders Martinsen Fotografer

Eit regionalt samarbeid om å utvikle tiltrekningskrafta i Setesdal er
strategisk viktig for å sikre ei positiv folketalsutvikling og eit aktivt
næringsliv i regionen. Fleire menneske vil gjere regionen meir slitesterk,
sikre relevant arbeidskraft og hjelpe til med å oppretthalde tenestetilbod
og infrastruktur. Gode bo-/nærmiljø, interessante arbeidsplassar, gode
kommunale tenester og ein moderne infrastruktur vil verke tiltrekkjande
og er viktige kjelder til vekst. I tillegg krev det målretta arbeid med å
definere, synleggjere og take i bruk det regionen er god på.

ATTRAKTIVITET



Hovudtiltak
1.   Definere ein sams idé om kva Setesdal skal vere (merkevare/profil), basert på det 
      positive med regionen og det setesdølane identifiserer seg med.
      Prioritert

2.   Gjere synleg og formidle ”merkevara Setesdal” mellom anna gjennom dei gode historiene.
      Prioritert

3.   Identifisere eldsjelene og rollemodellane i regionen og bruke dei på ein god måte 
      i å byggje omdømet.
      
4.   Stø opp om tiltak for å utvikle heimstadkjensle hjå innbyggjarar, hyttefolk og næringsliv.
      
5.   Styrkje haldningar med vekt på det ein kan vere stolt av i Setesdal, mangfald og toleranse.
      

Ref. Regionplan Agder 2020: 2.2 Samhandling og deltakelse.

Hovudtiltak
1.   Finne ut kva innbyggjarar og hyttefolk likar med regionen. Bruke dette aktivt i stad- og 
      næringsutvikling og i utvikling av teneste- og servicetilbod.
      Prioritert 

2.   Byggje opp møteplassar og kanalar der innbyggjarar og hyttefolk kan take del i å utvikle 
      lokalsamfunnet og regionen.

3.   Gjennomføre framtidsverkstad for unge innbyggjarar.

4.   Leggje til rette for godt samarbeid med friviljuge organisasjonar.

Desse strategiane og tiltaka skal prioriterast i arbeidet med 
å vidareutvikle Setesdal som ein attraktiv region:

Hovudtiltak
1.   Setje mål for ønskt, realistisk folketalsvekst og definere kva for målgrupper og typar 
      arbeidskraft vi ønskjer å rekruttere til regionen. Sikre omsynet til levekår og 
      alderssamansetjing.
      Tid: 2010 | Ansvar: Kommunane

2.   Lage ein plan med målretta rekrutteringstiltak for å tiltrekke oss dei målgruppa vi ønskjer, 
      basert på kunnskap om kva dei likar med regionen og kva som skal til for å rekruttere dei.
      Prioritert | Tid: 2011 | Ansvar: Kommunane/SR

3.   Samordne og gjennomføre prosjekt med fokus på tilflytting og tilbakeflytting – med særleg 
      fokus på demografi og folketalsutvikling og å sikre at Valle og Bygland får realisert 
      potensialet sitt som del av ein heilskapleg og samanhengande region.
      Prioritert | Ansvar: SR

4.   Vise fram attraktive arbeidsplassar og høve til arbeid for folk som kan tenkjast å flytte hit.
      Ansvar: Kommunane

3.1 ATTRAKTIVITET

3.1.2 Identitets- og omdømebygging

3.1.3 Mobilisering av innbyggjarar og hyttefolk

3.1.1 Folketalsvekst og rekruttering

FORKLARING

Prioritert: Tyder at tiltaket er tenkt 
gjennomført i første 4-års periode. 
Tiltak som er del av handlingsplanen 
for 2011 er merka 2011.

Ansvar: peiker på primæransvar 
for initiering/oppfølging av tiltaket.

SVG: Setesdal vidaregåande skule
UiA: Universitetet i Agder
AAFK: Aust-Agder fylkeskommune
SR: Setesdal regionråd

Ref. Regionplan Agder 2020: 
5.1 Et regionalt kulturliv i takt, 
5.5 Kunnskap, kompetanse og talent,
5.4 En sterkere kulturell sektor.

Hovudtiltak
1.   Gjere naturen meir tilgjengeleg og leggje til rette for gode rekreasjonstilbod, 
      mellom anna gjennom å byggje ut og merkje turløyper og sykkelruter.
      Prioritert

2.   Byggje opp sosiale møteplassar og trygt nærmiljø der folk trivst.
      Prioritert

3.   Knyte Setesdal nærare til regionale kultur- og fritidsinstitusjonar og nettverk i Agder.
      Prioritert

4.   Vidareutvikle Evje som eit sterkt regionsenter med eit godt handels- og servicetilbod.
      Prioritert

5.   Vidareutvikle tilbodet av kultur- og fritidsaktivitetar – gjerne i samarbeid med friviljug 
      sektor. Ungdom og barnefamiliar skal prioriterast.

6.   Fokusere på kvardagslogistikk i stadutvikling og plassering av bustader og arbeidsplassar.
      
7.   Sikre høve til spreidd busetnad for dei som ønskjer landliv – særleg med tanke på å leggje 
      til rette attraktive stader å bu i Valle og Bygland.

Hovudtiltak
1.   Få regional og nasjonal merksemd på saker som er viktige for å utvikle dalen.
      Prioritert 

2.   Byggje alliansar med liknande regionar og andre strategiske samarbeidspartnarar 
      med felles interesser.
      Prioritert

3.   Leggje til rette for ein aktiv politisk verkstad og eit modernisert nærmiljø-demokrati 
      som speglar av og er tilpassa kommune- og regionstrukturen.
      

3.1.4 Bulyst 

3.1.5 Synleg i samfunnsdebatten 

GJERE SYNLEG 
OG FORMIDLE 
”MERKEVARA SETESDAL”
MELLOM ANNA 
GJENNOM DEI 
GODE HISTORIENE

Setesdal som ein felles arbeids-, bu- og serviceregion føreset 
gode kommunikasjons- og transportløysingar og ei heilskapleg
arealforvaltning. Lokal arealforvaltning er eit viktig fundament 
og verkemiddel i regionalutviklinga. Ein god fysisk og digital 
infrastruktur bind setesdalskommunane saman med kvarandre 
og med resten av Agder, og er ein viktig føresetnad for utvikling 
av næringsliv og turisme. 

INFRASTRUKTUR

Desse strategiane og tiltaka skal prioriterast i arbeidet med 
å vidareutvikle ein moderne infrastruktur i Setesdal:

Ref. Regionplan Agder 2020: 
4.1 Samarbeid om transportplanlegging, 
4.2 Riksvegløftet.

Hovudtiltak
1.   Utarbeide og vedtake ei ny setesdalspakke med avtala prioriteringar for ei samla 
      restutbygging Evje – Hovden, som sikrar tilstrekkeleg finansiering og utbygging innan 2018.
      Prioritert | Tid: 2011 | Ansvar: SR, rv9 gruppa

2.   Leggje til rette for opplevingar langs RV9 som viser det særmerkte med Setesdal og som 
      genererer verdiskaping og auka opphaldstid (kultur, natur, næring).
      Prioritert

3.   Arbeide for etablering av eit knutepunkt for godstrafikk på Haukeli, 
      RV9 og E134. Med til dette høyrer at flaskehalsen Hovden – Haukeli
     (E134-RV9) vert prioritert i neste Nasjonal Transportplan.
      Prioritert

4.   Sikre at Statens vegvesen har nok planreserve knytt til prioriterte prosjekt.

5.   Arbeide for å få nasjonal turistvegstatus på vegen mellom Brokke og Suleskar.

6.   Byggje strategiske alliansar langs reiseruta frå kontinentet via Kristiansand til 
      fjordane i vest.
      
7.   Vidareutvikle sykkelrute 3 som gjennomgåande infrastruktur.

8.   Medverke til at Rv 42  blir opprusta og prioritert i dei fylkesvise planane for riksvegar.
      

3.2.1  RV9 vert bygd ferdig som ein attraktiv stamveg og reiserute

3.2 INFRASTRUKTUR

Kontinuerleg utbygging av infrastrukturar er
ein føresetnad for regionutviklinga.

Ref. Regionplan Agder 2020: 
4.4 Kollektivløftet.

Hovudtiltak
1.   Gjennomføre eit utviklingsprosjekt innan kollektivtrafikk i samarbeid med 
      fylkeskommunen for å klårleggje behov og etterspurnad i høve til transport internt
      i regionen og ut av regionen (pendling, internt bu- og arbeidsmarknad, ungdom).
      Prioritert

2.   Etablere skysstasjon på Evje som kollektivknutepunkt.

3.   Gjennomføre pilotprosjekt på miljøvenleg transport innan offentleg sektor.

Ref. Regionplan Agder 2020: 
4.5 Først på den digitale motorveien.

Hovudtiltak
1.   Arbeide fram og forankre ein sams strategi for vidare utbygging og bruk av IKT i regionen 
      som hjelper til med til å oppretthalde Setesdal som ein føregangsregion.
      Prioritert

2.   Leggje til rette for etablering av IKT-bedrifter og teknologibasert nyskaping i næringslivet 
      gjennom målretta bruk av verkemiddel og stønad til FOU-prosjekt i små og mellomstore 
      verksemder.
      Prioritert

3.   Leggje til rette for auka bruk av digitale kanalar og sosiale medium i kommunikasjonen mel
      lom innbyggjarar, hyttefolk, næringsliv og det offentlege.

4.   Skaffe innbyggjarar og næringsliv tilgang til teknologisk utstyr og løysingar mellom anna 
      gjennom tilrettelagde møteplassar.

5.   Satse målretta på IKT frå barnehagen og vidare opp gjennom heile utdanninga.

6.   Auke kompetansen på IKT både hjå innbyggjarar, næringsliv og i det offentlege.

7.   Få i gang utbygging av fleire mobilmaster for å sikre god dekning og vere førebudd på 
      ny teknologi.

3.2.2 Distriktsvenleg kollektivtilbod

3.2.3 Best på å take i bruk teknologi og digital infrastruktur

Setesdal er det "grøne batteriet" i Agder
og forsyner heile Sørlandet med store
verdiar i form av energi og kraftinntekter!



28 Regional utviklingsplan for Setesdal 2020 Regional utviklingsplan for Setesdal 2020  29

Hovudtiltak
1.   Sikre at kommunane har handlingsrom i arealforvaltning og kommuneplanlegging.   
      Prioritert

2.   Få sentrale styresmakter til å vise distriktsomsyn i planlovgjevinga, mellom anna med 
      å føre vidare spreidd busetnadsmønster og bustadbygging.                              
      Prioritert

3.   Sikre eit sterkt fagmiljø innan arealplanlegging, naturbaserte næringar og 
      miljøkompetanse gjennom eit felles regionalt plankontor. 
      Prioritert | Tid: 2011 | Ansvar: Rådmennene, SR

4.   Vere drivande kraft i å få fram dokumentasjon som sikrar kunnskapsbasert 
      arealplanlegging og gjere folk medvitne om balansert arealpolitikk.                                   

5.   Gjennomføre gode og effektive planleggingsprosessar der det vert lagt særleg vekt på 
      miljø, estetikk, oppleving, tryggleik og kostnadseffektivitet.                                                    

6.   Utvikle eit sams verdigrunnlag i arealplanlegginga – folkehelse, tilgjenge, miljø, balanse 
      mellom vern og bruk.
                                                                                                                                                                  
7.   Tenkje regionalt i utnytting og disponering av areal, der kommunane har ulike posisjonar 
      og utfyller kvarandre alt etter dei føremonane kvar av dei har. Peike ut fyrtårn for         
      differensiert arealplanlegging og -forvaltning i dei ulike kommunane – seinare samordna 
      kommuneplanprosessar.                                                                                                                       

8.   Byggje ut tiltrekkjande og differensierte buområde i heile dalen, der ein held fast 
      på desentralisert busetnad kombinert med bustader nær sentrum i tettstader.
                                                                                                                                                                  
9.   Leggje til rette for ei arealdisponering som styrkjer Evje som regionsenter, sommarturisme 
      rundt Byglandsfjorden, kulturbasert næringsutvikling i Valle og Hovden som reisemål.
      

Organisering
Arbeidet med infrastruktur skal organiserast i samsvar med desse prinsippa:
•     Framtidsretta planlegging og framstøyt i rett tid.
•     Målretta politisk påverknadsarbeid for å få med sentrale styresmakter og gjere folk 
      lokalt oppglødde for prioriteringane og planane i regionen.
•     Verdien av investeringar i infrastruktur skal dokumenterast og gjerast synleg.
•     Aktivt samarbeid og partnarskap med fylkeskommunen, Statens vegvesen, 
      Stamveiaksjonen og andre regionalt strategiske alliansar. Samarbeidet skal byggjast 
      på at deltakarane har forståing og respekt for rollene til kvarandre.

3.2.4 Berekraftig arealforvaltning i eit regionalt perspektivUTVALDE OPPGÅVER
MED SÆRLEG KRAV 
OM SPISSKOMPETANSE
KAN LØYSAST 
I SAMARBEID MELLOM 
KOMMUNANE OG
REGIONRÅDET. 
KOMMUNANE SKAL
VERE AKTIVT MED 
I Å GJENNOMFØRE 
PROSJEKT

Fleire attraktive arbeidsplassar i Setesdal er heilt avgjerande 
for busetnaden. Ei målretta og samordna næringsutvikling 
skal hjelpe til med å få fram fleire nyetableringar og auke 
nyskapinga, veksten og lønsemda i verksemdene. 
Regionrådet vil gjere sitt til dette gjennom regional 
samordning av ressursar og kompetanse i tiltaksapparatet, lang-
siktig arbeid med regionale satsingsområde, koordinert 
fordeling av ressursar i høve til regionale fellesløyvingar og 
løysingar samt gjennom kompetanseheving i næringslivet.

NÆRINGSUTVIKLING

Reiselivsnæringane er den 
største næringsgreina i Setesdal. 

Her ligg og potesiale til 
attraksjonstuvikling, 

aktivitet og opplevingar. 

Foto: Troll Aktiv AS

Desse strategiane og tiltaka skal prioriterast i arbeidet med å vidareutvikle eit dynamisk 
og lønsamt næringsliv i Setesdal:

Ref. Regionplan Agder 2020: 
3.2 Kunnskapsregionen, 
3.3 Samarbeid for entreprenørskap, 
3.4 Sterkere gjennom samspill.

Hovudtiltak
1.   Leggje til rette for samhandling mellom verksemder, utdanningsinstitusjonar, relevante 
      fagmiljø og offentlege instansar for å byggje kunnskap og stimulere til gode FOU-prosjekt.
      Prioritert 

2.   Vidareutvikle eit aktivt samarbeid mellom næringslivet, NAV, ulike utdanningsinstitusjonar 
      og andre med kompetanse for å mobilisere og utvikle dugande og etterspurd arbeidskraft.
      
3.   Hjelpe til med å byggje opp gode, regionale nettverk og møteplassar for næringslivet som 
      stimulerer til kunnskapsdeling og samarbeid, mellom anna gjennom å vidareutvikle 
      Setesdalskonferansen og etablere ei sams nettside.
      Prioritert | Tid: 2011 | Ansvar: 1. linje, SR

4.   Gjennomføre eit FOU-prosjekt på immobile ressursar, innovasjon 
      og verdiskaping i landbruk og reiseliv. 
      Prioritert | Tid: 2011 | Ansvar: Destinasjon Hovden, Kommunane, SR
      
5.   Stimulere til kompetanseutvikling i bedriftene og påskjøne offensivt utviklingsarbeid.
      
6.   Hjelpe verksemder med å vurdere utviklingspotensialet sitt, få kontakt med relevante 
      kunnskapsmiljø og lage prosjektplanar som fører til støtte.

7.   Finne høve til utvikling og verdiskaping som ligg mellom bransjar og sektorar.
      
8.   Sikre at gründerar og dei som startar verksemder får god nok støtte og oppfølging.
      
9.   Stimulere til at bedriftene aukar kontaktflate og nettverk utanfor regionen.
      
10.Hjelpe bedriftseigarane til å take eit større samfunnsansvar gjennom å medverke 
      i å byggje opp si eiga verksemd og i utvikling av lokalsamfunnet og regionen.
      
11.Støtte prosjektstillingar der ressurspersonar frå andre stader har tidsavgrensa arbeid 
      eller prosjektstilling i Setesdal for å dele kunnskap og kome med nye impulsar.

3.3.1 Kunnskapsbasert vekst og nyskaping

3.3 NÆRINGSUTVIKLING

Hovudtiltak
1.   Medverke til at næringslivet får lettare tilgang til risikoviljug kapital, mellom anna 
      gjennom å gjere synleg kva som er mogleg, skape føreseielege rammevilkår for investorar 
      og dele risiko med det offentlege.
      Prioritert
      
2.   Gjennomføre målretta tiltak for å styrkje kompetansen til bedriftseigarar og –leiarar 
      (styret og dagleg leiar).
      Prioritert

3.   Gjere ein innsats for å få fleire offentlege arbeidsplassar i regionen, primært innanfor 
      nasjonale satsingsområde som energi som kan fornyast i Bygland kommune og helse 
      og rehabilitering i Evje og Hornnes kommune. Arbeide for å få etablert desentraliserte 
      fagmiljø og regionale stillingar innanfor t.d. vassdrags- og utmarksforvaltning 
      og innanfor kultursektoren.
      
4.   Vere frampå for å få til regional knoppskyting frå større verksemder.

5.   Stimulere ulike bedrifter til å gå saman om større oppdrag, og til ulike former for 
      klyngebygging og kartellsamarbeid for verksemder som kan ha fordel av samarbeid.
      
6.   Hjelpe til med å kartleggje verdikjeder og -straumar internt i regionen for på den måten 
      å auke lønsemda og den lokale verdiveksten.

3.3.2 Auka lønsemd og lokal verdiskaping

Bygdefolk og kommunen arbeider saman undere mottoet "Bygland best å bu i".
Koret Kong Hanes eft. oppstod i mobiliseringsafasa . Songgleda fremjar trivsel og
berikar kvardagane. Det blomstrar i lag med eit myldrande organisasjonsliv lokalt!

Ref. Regionplan Agder 2020: 
1.3 Klimasatsing som skaper verdier, 
5.5 Opplevelser på historisk grunn.

Hovudtiltak
1.   Leggje til rette for ei felles og koordinert satsing på helse- og aktivitetsturisme.

2.   Vidareutvikle ei sams og koordinert reiselivssatsing.
      Prioritert | Tid: 2011 | Ansvar: Destinasjon Hovden

3.   Arbeide aktivt for at regionen vert eit føredøme i satsing på bioenergi.
      Prioritert | Tid: 2011 | Ansvar: Bygland kommune, SR

4.   Stø nyskapande prosjekt innan landbruket som kan føre til auka verdiskaping og foredling 
      av råvarene i eigen region. Inn under dette kjem merkevarebygging for kortreiste produkt 
      og bygging av kartell for lokale produsentar.
      Prioritert 

5.   Få i gang lønsame arbeidsplassar innanfor kulturbaserte næringar, til dømes 
      bygningsvernsenter.

6.   Gjeve stønad til produktutvikling som medverkar til merkevarebygging av Setesdal.
      
7.   Take del i prosjekt som fører med seg direkte og indirekte verdiskaping basert på 
      naturressursar. 
      
8.   Stø tiltak som er ein del av eit aktivt og lønsamt landbruk, slik som investerings- 
      og støtteordningar, effektive driftsformer og gode produksjonsmåtar.
      
9.   Byggje opp eit klyngeprosjekt rundt hyttebygging og hytterelaterte tenester som er 
      nyskapande i høve til utforming av hyttefelt og tilrettelegging av aktivitetar i samband
      med hyttene.

10.Opprette eit naturinformasjonssenter for villrein saman med forvaltnings- og 
      oppsynskontor for Setesdal Vesthei Ryfylkeheiane i Bykle eller Valle.
      
11.Satse målretta og langsiktig på hovudnæringane i regionen (handel, reiseliv, bygg og 
      anlegg, transport), hjørnesteinsbedrifter og andre verksemder som kan fungere som 
      fyrtårn for Setesdal.

3.3.3 Utnytte lokale føremonar
Hovudtiltak
1.   Gjere tydeleg roller og forventningar mellom dei ulike deltakarane i det offentlege 
      tiltaksapparatet og få fram korleis ein skal arbeide saman og bruke verkemidla så 
      effektivt som råd.
      Prioritert 

2.   Synleggjere korleis næringslivet kan bruke det lokale og regionale næringsapparatet 
      og informere om kva som er mogleg innanfor offentlege satsingar.
      Prioritert | Tid: 2011 | Ansvar: SR

3.   Vidareutvikle ei utettervend, kompetent og offensiv 1. line i kommunane som kan 
      hjelpe næringsdrivande i etablering og utvikling av eiga verksemd.                                      

4.   Gå gjennom reglane for tildeling frå regionalt næringsfond og lokale ordningar.            

5.   Byggje vidare på gode måtar å samhandle på mellom næringsapparatet og bedriftene.
      
6.   Gjere vertsrolla til kommunane endå betre for næringslivet med fokus på infrastruktur, 
      arealdisponering, ikkje-kommersielle aktivitetar og lokale sameige- og utbyggingsavtalar.
      

3.3.4 Koordinert og profesjonelt næringsapparat

Arbeidet med næringsutvikling skal organiserast i samsvar med desse prinsippa:
•     1. line for næringssaker skal vere i den einskilde kommune. Dei skal handtere enkeltsaker 
      og hjelpe bedrifter som høyrer til i eigen kommune. Kommunane skal vere føreseielege 
      i høve til ressursar og kompetanse. 

•     Som hovudregel skal alle næringssaker fyrst vurderast i 1. lina før dei eventuelt kjem opp
      i regionrådet. Regionale satsingar må ikkje avkorte lokale initiativ eller satsingar.

•     Utvalde oppgåver med særleg krav om spisskompetanse kan løysast i samarbeid mellom 
      kommunane og regionrådet. Kommunane skal vere aktivt med i å gjennomføre prosjekt.

•     Regionrådet skal vere eit eige, regionalt organ for næringssaker. Hovudfokus skal vere 
      å byggje infrastruktur for næringsutviklinga i form av kompetanse, nettverk og synleg
      gjering. Vidare vil ein gjennom det regionale næringsfondet gjeve økonomisk stønad til 
      næringstiltak som er viktige regionalt, medverkar til nyetableringar, stimulerer til 
      nyskaping eller fører med seg auka aktivitet elles. Regionrådet skal take initiativ til og 
      koordinere større bransjesatsingar og prosjekt, og dessutan vere ei kopling mellom 
      1. lina og resten av tiltaksapparatet. Sjå elles tiltaket om gjennomgang av kriteria for 
      tildeling av regionalt næringsfond, noko som vil medverke til å klårgjere og supplere den 
      rolla og deltakinga regionrådet har i næringsutviklinga.

•     Styret i regionrådet tek vare på den politiske rolla i det regionale næringsarbeidet. 
      Den viktigaste oppgåva deira skal vere å fastsetje strategiar, prinsipp og retningsliner. 
      Konkrete tildelingar vert gjorde administrativt. Det skal vere høve til å klage på 
      administrative vedtak. Klagene skal handsamast politisk.

•     Kommunane må gjerne ha sin lokale næringspolitikk og satse lokalt. Det er viktig 
      å samordne og avklåre parallelle, lokale prosjekt i høve til felles regional satsing. 

•     Det offentlege tiltaksapparatet skal ha eit avklåra tilhøve til private aktørar 
      (næringshagar osb.), basert på kva som tener kundane. 

Organisering

Fokus på utvikling av attraktive stader, gode
nærmiljø og Evje som eit regionsenter for heile
indre Agder. 

Eit godt kommunalt tenestetilbod er viktig for ei berekraftig
samfunnsutvikling og langsiktig positiv folketalsutvikling i heile
regionen. Kommunane møter stadig høgare krav til kompetanse,
ressursutnytting og effektiv drift. Interkommunale samarbeid 
skal føre til auka effektivitet og kvalitet samanlikna med det kvar
einskild kommune kan oppnå åleine. Regionrådet skal take initiativ
til, utvikle og koordinere samarbeidstiltak på ein måte som sikrar
god politisk og administrativ styring og forankring i kommunane
som er med. 

INTERKOMMUNALT  SAMARBEID

Eit godt kommunalt tenestetilbod er viktig for ei berekraftig samfunnsutvikling og 
langsiktig positiv folketalsutvikling i heile regionen. Kommunane møter stadig høgare krav 
til kompetanse, ressursutnytting og effektiv drift. Interkommunale samarbeid skal føre til 
auka effektivitet og kvalitet samanlikna med det kvar einskild kommune kan oppnå åleine.
Regionrådet skal take initiativ til, utvikle og koordinere samarbeidstiltak på ein måte som 
sikrar god politisk og administrativ styring og forankring i kommunane som er med. 

Desse strategiane og tiltaka skal prioriterast i arbeidet med å vidareutvikle gode 
kommunale tenester i Setesdal:

Hovudtiltak
1.  Lage modellar for ulike samarbeidsformer og ein føremålstenleg framgangsmåte 
     for drøfting og etablering av nye samarbeidstiltak. Med til dette høyrer også 
     lokaliserings kriterium.                                                                                                          
      Prioritert

2.  Byggje opp ei felles, strategisk plattform som sikrar lovpålagde og forsvarlege basistenester 
     og klårgjer korleis ein tek vare på differensiering mellom kommunane når det gjeld kvalitet 
     og nivå på tenestene.
      Prioritert

3.  Utvikle rasjonelle arbeids-, samhandlings- og møteformer mellom kommunane og 
     interkommunale samarbeid.
      Prioritert | Tid: 2011 | Ansvar: Rådmennene

4.  Gjere behovet for samordning av tenester synleg gjennom å vise samanhengen mellom 
     det innbyggjarane treng og har rett på og kva slag krav dette set til kapasiteten, kvaliteten 
     og kompetansen i kommunane.                                                                                                         

5.  Velje ut område der det løner seg å samordne tenestene mellom kommunane basert 
     på ei vurdering av kva som er rimelegast, minst utsett, gjev best kvalitet, best tilgjenge 
     og størst sjanse for å lykkast.                                                                                                               

6.  Utvikle sams system og prosessar for kvalitetssikring og internkontroll.                              

7.  Byggje opp ein god brukar- utførar modell for tenesteyting.                                                    

3.4.1 Samordna tenesteproduksjon

3.4 INTERKOMMUNALT SAMARBEID

Hovudtiltak
1.  Gjeve innbyggjarane realistiske forventningar til kva slag og kor gode tenester 
     dei kan rekne med.                                                                                                                  
      Prioritert

2.  Leggje til rette for betre tenester gjennom eigenbetaling og med å opne opp for 
     private aktørar og friviljug sektor.                                                                                                       

3.  Utvikle nye og betre måtar for å take vare på brukarmedverknad og brukardialog, 
     i fyrste omgang innan helse- og omsorgssektoren.
                                                                                                                                                                     
4.  Få fram i lyset kor nøgde brukarane er med tenestene gjennom målingar og 
     brukargranskingar og bruke dette aktivt i å utvikle tenestene vidare.                                   

5.  Leggje til rette kommunale tenester for hyttefolk og dei som er deltidsbusette 
     (fjernarbeid, skule osb).

Ref. Regionplan Agder 2020: 
4.5 Først p på den digitale motorvegen.

Hovudtiltak
1.  Etablere eit formelt IKT-samarbeid i kommunane med felles system og eit sterkt fagmiljø.
     Prioritert | Tid: 2011 | Ansvar: Rådmennene, SR

2.  Grunnfeste IKT i den politiske og administrative leiinga i kommunane, og sikre nok 
     kompetanse i høve til strategisk utnytting av teknologi.
      Prioritert

3.  Balansere sams basistenester og differensiering mellom kommunane innan IKT-området.
     

4.  Få i gang pilotprosjekt på bruk av teknologi for å utvikle gode kommunale tenester 
     og effektiv samhandling mellom kommunane.                                                                             

5.  Styrkje brukarkompetansen mellom kommunalt tilsette slik at dei lærer å utnytte IKT 
     på ein effektiv måte.                                                                                                                                
                                                                                                                                                                     

3.4.2 Brukarorientering

3.4.3 Aktiv bruk av IKT



10.Stø opp under samarbeid mellom skule og arbeidsliv for å stimulere til 
      entreprenørskap og gjere dei unge medvitne på utdanning og yrkesval.
      
11.Få ungdomane under utdanning til å kjenne seg heime i regionen gjennom 
      å leggje til rette for lærling- og praksisplassar, masteroppgåver, 
      traineestillingar, sommararbeid osb.

Hovudtiltak
1.   Møte helsereforma på ein aktiv måte, mellom anna gjennom ei vidareføring av prosjekt 
      som er sette i gang.
      Prioritert | Tid: 2011 | Ansvar: Helseprosjekta i Setesdal (SR), 
      Evje Utvikling, Evjemoen Næringspark

2.   Sikre likeverdige tenester til innbyggjarane gjennom eit samarbeid om tildelingskriterium 
      og styrkt juridisk kompetanse. Vurdere felles tenestekontor for helse- og omsorgssektoren.
      Prioritert

3.   Vere førebudd på eldrebølgja gjennom eit godt utdanningstilbod og aktiv rekruttering 
      innan helserelaterte yrke.
      Prioritert | Tid: 2011 | Ansvar: Kompetanse på vegen (3 årig prosjekt)

4.   Prøve ut ordningar med ambulerande fagteam.

5.   Starte pilotprosjekt på helsehus/distriktsmedisinsk senter på Evje i eit samarbeid mellom 
      offentlege og private deltakarar.
      
6.   Etablere regional spesialisthelseteneste på minst eitt område i samarbeid med 
      Sørlandet sjukehus.
      
7.   Få i gang minst eitt pilotprosjekt der ein tek i bruk telemedisin og ny teknologi for å sikre 
      trygge og effektive helsetenester. 

Ref. Regionplan Agder 2020: 
2.3 Forebygging gir bedre levekår, 
3.1 Læring gjennom hele livet, 
3.2 Kunnskapsregionen, 
3.3 Samarbeid for entreprenørskap.

Hovudtiltak
1.   Leggje til rette samanhangande, heilskaplege læringsløp frå barnehage 
      til vidaregåande skule, med særleg vekt på overgangane mellom barnehage,
      grunnskule og vidaregåande skule.
      Prioritert

2.   Sikre at regionen har ein god vidaregåande skule med varierte studieretningar.
      Prioritert

3.   Utvikle eit godt, relevant og tilgjengeleg tilbod innan etter- og vidareutdanning 
      der ein utnyttar teknologien som finst for fjernundervisning og desentralisert 
      utdanning.
      Prioritert | Tid: 2011 | Ansvar: AAFK/SVG, SR, UiA

4.   Arbeide for å få etablert fleire utdanningsinstitusjonar i Setesdal.
      Prioritert

5.   Vidareutvikle samhandlinga med Lindesnes, Lister og kompetansefonda 
      om regionale kompetansestrategiar og -tiltak i samarbeid med UiA og andre 
      utdanningsinstitusjonar.
      Prioritert

6.   Investere i tidleg innsats i barnehage og skule, og prioritere førebyggjande 
      tiltak for born og unge.

7.   Byggje vidare på eit godt barnehagetilbod og syte for at så mange born som 
      råd er nyttar det.

8.   Leggje vekt på læringsresultat i skulen og utvikle tiltak som gjev auka lyst til 
      og nytte av å lære.

9.   Medverke til tiltak som sikrar at dei unge vel ei utdanning som er god og 
      framtidsretta.

3.4.4 Lærelyst og kompetanse

3.4.5 Trygt, kompetent og nært helsetilbod

Hovudtiltak
1.   Etablere ein sams arbeidsgjevarpolitikk og samarbeide om å rekruttere, utvikle og halde 
      på dugande tilsette.
      Prioritert | Tid: 2011 | Ansvar: Rådmennene

2.   Vidareutvikle gode, regionale fagmiljø gjennom felles oppgåveløysing, fagutvikling, 
      høve til fagleg fordjuping og deling av kompetanse.
      Prioritert

3.   Stimulere til å vere med i faglege nettverk i og utanfor dalen for å syne fram, dele og 
      byggje kompetanse.

4.   Klårgjere kva slag kompetanse vi treng for å yte den avtala kvaliteten på tenestene, 
      og samarbeide om kompetanseplanar og -bygging. 

5.   Gjeve gode høve for etter- og vidareutdanning og leggje til rette for kontinuerleg 
      kompetanseutvikling.
      
6.   Late dei tilsette få sjanse til å påverke sin eigen arbeidskvardag og vere med 
      i utviklingsarbeid.
      
7.   Sikre gode arbeidsvilkår gjennom stabil grunnbemanning, effektiv kapasitetsutnytting 
      og fleksible arbeidsordningar.

3.4.6 Attraktiv arbeidsgjevar
Arbeidet med interkommunale tenester skal organiserast i samsvar med desse prinsippa:
•     Den politiske styringa av det interkommunale samarbeidet skal byggje på vedteken 
      handbok i eigarstyring og eigarsignal gjennom budsjetthandsaminga i kommunane. 

•     Potensielt nye samarbeidsprosjekt skal veljast ut basert på ei kost- og nyttevurdering av 
      eit balansert utval av kriteria. Samarbeidsidé, føremål og målsetjingar må avklårast og 
      forankrast politisk og administrativt i regionrådet og den einskilde kommune gjennom 
      ein forstudie. Prosessane skal vere opne og reelle med aktiv politisk og administrativ 
      deltaking. Kommunane skal tidleg seie frå om lokale premissar og føringar for eventuelle 
      framtidige samarbeid og gjere klårt om dei ønskjer å halde fast på tenesta innanfor eigen 
      kommune.

•     Politikarane skal vedtake lokalisering av nye samarbeid basert på ei vurdering av 
      tenestekvalitet, kva kvar einskild kommune er best på, og ei rimeleg fordeling mellom 
      kommunane på lang sikt. 

•     Tilsette som er med i regionale prosjekt skal få dei rammene som trengst for å ivaretake 
      dette på ein god måte, mellom anna gjennom frikjøpt tid og alternative måtar å løyse 
      oppgåvene på. Dette skal finansierast gjennom prosjekta sine eigne budsjett.

•     Rådmannsgruppa skal vere styringsgruppe for alle interkommunale prosjekt og 
      administrative vertskommunesamarbeid. Alle samarbeidsinitiativ skal forankrast her. 
      Rådmannsgruppa skal syte for gjennomføring og samordning og take hand om budsjettet 
      i eigen kommune.

•     Styret i regionrådet skal vere representantskap i alle interkommunale selskap, i tillegg 
      til å vere styret i vertskommunesamarbeid etter §27, eventuelt supplert med tilsvarande 
      representasjon frå andre deltakarkommunar.

Organisering



Setesdal har i mange år satsa langsiktig og målretta på regional utvikling og interkommunalt 
samarbeid. Gode kraftinntekter har gjeve romslege rammer og gjort det mogleg å investere 
i infrastruktur, kommunale tenester, næringsutvikling og kompetanse. Regionen viser ein sterk 
vilje til samarbeid og greier å drage lasset saman gjennom ei rad interkommunale samarbeid
og regionale prosjekt. Gjennom det regionale samarbeidet har kommunane oppnådd betre 
resultat saman enn dei ville ha gjort kvar for seg. Ein tydeleg regional identitet og etablerte
relasjonar, strukturar og kompetanse på samhandling er ein styrke for Setesdal. 

Hovudutfordringa i Setesdal er å trekkje til seg og halde fast på busetnad og næringsliv.
Småsamfunn er kjenslevare når det gjeld å halde tenestetilboda over den kritiske grensa. 
Det er viktig å auke attraksjonskrafta i regionen for å sikre ei positiv folketalsutvikling. 
Det vil krevje investeringar og målretta satsing på utvikling av etterspurde stader å bu, fleire 
offentlege og private arbeidsplassar, gode kommunale tenester og ein moderne infrastruktur
som bind dalen saman og styrkjer relasjonen inn og ut av regionen. 

Setesdal har ei utfordring knytt til ei heilskapleg utvikling i regionen. Reiselivssatsinga på
Hovden og utbygginga av regionsenteret på Evje har ført med seg vekst lengst sør og lengst
nord i dalen. Vanskane ligg i å utvikle mellomlandet mellom dei to polane, og å oppretthalde
spreidd busetnad der heile dalen vert teken i bruk. Potensialet for å auke folketalet utanfor
sentra ligg i å selje det gode landlivet. Setesdal er særmerkt og har mange ikkje-urbane
kvalitetar. Det er mogleg å trekkje til seg folk ved å by på store bustadtomter nær naturen, 
ro, tryggleik, oversiktlege omgjevnader og folkloristisk kultur. Ei slik motstraumstenking 
i høve til urbaniseringa føreset at Setesdal greier å take i bruk det særeigne som ein ressurs 
og å byggje på styrkane i regionen.

Basert på regionanalysen frå Agderforskning, innspel frå seminar og fagpanel kan ståstaden til
Setesdal i 2010 oppsummerast med denne oversikta over styrke, veikskap, moglegheit og fare:

Styrke                                                                              Veikskap
Kraftinntekter og kommuneøkonomi                  Lita breidde i næringslivet
Gode levekår                                                                 Lågt teknologisk nivå i industrien
Ringverknader av turisme og hyttebygging      Liten kunnskap i tenestenæringane
Sosial kapital (sams tradisjonar og identitet)   Lågt utdanningsnivå
Høg sysselsetjing hos begge kjønn                       Høg prosentdel uføre 
Godt offentleg tenestetilbod                                  Ubalansert utvikling mellom kommunane 

Moglegheit                                                                   Fare
Opplevingsbaserte næringar                                  Negativ folketalsutvikling
Heilskapleg regionutvikling                                    Nedlegging av arbeidsplassar
Kunnskapsbasert vekst                                             Mangel på vekstnæringar 
Satse på attraktive stader                                        Endra rammevilkår i offentleg eller privat sektor

4. 
STÅSTADEN TIL
REGIONEN I 2010

VEKST I LANDLEGE 
OMRÅDE FØRESET 
EIT STERKT SENTER 
MED EIT GODT 
SERVICE- OG 
HANDELSTILBOD. 
GRANSKINGAR VISER 
AT MANGE OPPLEVER
URBANISERTE 
TETTSTADER OG BYGDER
SOM ATTRAKTIVE



Desse utviklingstrendane er viktige rammevilkår for Setesdal i framtida:
•  Klimapolitikken framover vil truleg føre med seg høge mål og mykje strengare krav til 
   reduksjon av utslepp. Både offentlege og private aktørar må i mykje høgare grad take omsyn 
   til dette i innretninga av verksemda si.

•  Folketalsutviklinga i Noreg og Europa kjem til å verte negativ med minkande folketal og låge 
   fødselstal. Dette kjem til å gjeve låg naturleg tilvekst og små barnekull i Setesdal.

•  Vi kan vente oss ein global migrasjon frå utlandet og rekne med at talet på innvandrarar 
   til vestlege land kjem til å auke. Dette fører med seg både eit vekstpotensial og ei 
   integreringsutfordring. Noreg og Setesdal må take stilling til kor mange innvandrarar 
   og kva slag innvandringsgrupper ein ønskjer å take mot. 

•  Gjennomsnittsalderen kjem til å auke og eldrebølgja stig frå 2010. Setesdal kjem til å få ei 
   tyngre eldrebølgje enn byane sidan det er ein mindre prosentdel yngre til å take seg av dei 
   eldre. Basert på analysar kan ein rekne med at eldrebølgja vil krevje 20-25% av arbeidskrafta 
   i regionen til helse- og sosialtenester. Her ligg ei stor utfordring i høve til utdanning og 
   rekruttering av kvalifisert arbeidskraft.

•  Urbaniseringa kjem venteleg til å halde fram, og ein aukande del av folk kjem til å busetje 
   seg i byar og større tettstader. Vekst i landlege område føreset eit sterkt senter med eit godt 
   service- og handelstilbod. Granskingar viser at mange opplever urbaniserte tettstader og 
   bygder som attraktive.

•  Næringsstrukturen er i endring med nedgang i primærnæringa og industribasert verksemd, 
   og sterk auke i vareproduksjon, service og tenestebaserte næringar. Regionar som ønskjer 
   fleire arbeidsplassar må sikre at vekstnæringane er representerte. Vidareutvikling av 
   etablerte næringar og framvekst av nye krev tilgong på relevant kunnskap og kompetanse. 
   Målmedveten satsing på forsking og kunnskapsutvikling er naudsynt for å skape eit robust 
   og konkurransekraftig næringsliv. 

•  Ein stadig betre infrastruktur fører med seg auka mobilitet, både når det gjeld flytting, 
   pendling og reising i samband med utdanning, arbeid og fritid. Etter kvart som det har 
   vorte lettare å flytte på arbeids- og studieplassar (pendling og digital kommunikasjon), 
   gjev dette høve til auka tilflytting av menneske som ønskjer å oppleve kvalitetane med 
   eit liv på bygda. Det legg også til rette for deltidsbusette, som til dømes hyttefolk som 
   brukar hytta som ein heim nummer to. 

Desse trendane er eit viktig grunnlag når det gjeld utforming av mål, strategiar 
og tiltak for Setesdal.

5.
UTVIKLINGSTRENDAR

Vi har landets lengste vidaregåande skule - med avdelingar
frå Hovden til Hornnes.
Vi set kompetanseutvikling på dagorden med bruk av ny 
teknologi og med nye undervisingstilbod til unge og vaksne. Foto: Arild Danielsen



•  Større satsingar skal organiserast som eigne prosjekt med eit tydeleg oppdrag og eit klårt 
   mandat som er politisk og administrativt forankra. Prosjekta skal gjennomførast i samsvar 
   med ein strukturert metodikk med tydelege fasar og avgjerdspunkt, og få gode rammevilkår 
   både når det gjeld framdrift, leiing og ressursar. 

•  Regionrådet skal leggje til rette for ein avpassa systematisk dokumentasjon og evaluering 
   av prosessar og resultat for å sikre læring og kontinuerleg betring. 

•  Årsmeldinga skal synleggjere resultat ein har oppnådd innanfor sentrale satsingsområde. 
   Dette vil hjelpe til med å gjeve det regionale arbeidet legitimitet og eit positivt omdøme.

•  Regionrådet skal aktivt knyte relasjonar til samarbeidspartnarar i og utanfor regionen. 
   Ein skal involvere og prøve å få hjelp frå heile Agder i utviklinga av Setesdal, samstundes 
   som Setesdal skal gjerast synleg som eit stort aktivum med tiltrekkingskraft til landsdelen. 
   Det strategiske partnarskapet mellom Setesdal regionråd og Aust-Agder fylkeskommune 
   utgjer rammene for eit aktivt samarbeid om utvikling av Setesdal og Agder. Vidare er 
   partnarskapet med næringslivet i Setesdal særs viktig for å lykkast med utviklinga av 
   samfunns- og arbeidslivet i regionen. Regionrådet vil ha fokus på å styrkje desse 
   relasjonane gjennom å leggje til rette gode arenaer for samhandling.

Føresetnader for å lykkast
Ressursar og kompetanse er to sentrale føresetnader for å lykkast med regionalutviklinga. 

Setesdal har store naturgjevne og økonomiske ressursar, men ikkje så mange menneske til
rådvelde. Brukte på ein god måte, gjer desse ressursane det mogleg å satse målretta på
regional samfunns- og næringsutvikling. Konsesjonskraftavtalen med Aust-Agder 
fylkeskommune gjev føreseielege rammer til ei langsiktig regional utvikling. 
Det deltakarkommunane yter til regionrådet har også mykje å seie. Utviklingsplanen 
skal medverke til at ressursane vert brukte målretta på tiltak som gjev størst mogleg effekt 
for regionen som heilskap. 

Kompetanse er ein viktig føresetnad for å gjere regionen attraktiv – både i høve til 
innbyggjarar og næringsliv. Gjennom auka kompetanse legg ein grunnlaget for betre 
levekår, auka verdiskaping og innovasjon. Vidare vil kompetanse og kunnskap i regionrådet 
og hos samarbeidspartnarane vere med på å sikre kvalitet og få ønskjeleg effekt av prosjekt
som er sette i gang. Difor er kompetanse og kunnskap eit gjennomgåande tema i alle dei 
fire satsingsområda i utviklingsplanen. Regionrådet vil ha ei sentral rolle i å stimulere til 
kompetanseutvikling, gjere behova synlege og setje i verk kompetansebyggingstiltak.
Regionrådet vil vidareutvikle gode samarbeidsrelasjonar med UiA, Setesdal vidaregåande 
skule og andre kompetanseinstitusjonar og fagmiljø i og utanfor regionen. Ein vil her ha 
ei fleksibel og dynamisk tilnærming til dei ulike deltakarane, der ein heile tida samarbeider 
med dei som har relevant kompetanse og kan møte behova våre. Dette skal hjelpe til med 
å gjere regionen i stand til å skaffe seg den kompetansen som trengst.

Rolla til regionrådet
Setesdal regionråd skal konsentrere seg om fellesinteresser som dei fire kommunane ser det
føremålstenleg å arbeide saman om. Regionrådet skal ha ei tydeleg rolle i regionale saker og 
ha fokus på den regionale rasjonaliteten og samhandlinga i området. Regionrådet skal lyfte
fram større saker og sikre at dei får ressursar slik at regionen får gjennomslag og dei resultata
ein ønskjer. 

Tilhøvet til kommunane
Regionrådet og deltakarkommunane skal arbeide mot eit sams mål og utfylle kvarandre 
basert på ei tydeleg rolle- og arbeidsdeling. Det regionale arbeidet skal ikkje føre med seg 
ei duplisering av verksemda til kommunane. Arbeidet til regionrådet skal vere politisk og 
administrativt forankra i den einskilde kommune. Her har ordførar og rådmann eit særleg 
ansvar for å byggje lokalt eigarskap til regionale saker og planar. I saker der kommunestyra 
har vedtaksmynde skal dette gjerast synleg og ein skal søke å få til ei felles tilnærming til
handsaming av sakar i kommunestyra. Representantskapet skal aktivisere formannskapa 
i kommunane slik at dei får høve til å påverke arbeidet og prioriteringane i regionrådet. 

Ønskjeleg samarbeidskultur 
Arbeidet i Setesdal regionråd skal kjennast ved felles retning, at ein er opne og har tillit 
til kvarandre:
•  Felles retning kjem ein fram til gjennom gode prioriteringsprosessar der ein vert samd 
   om regionale satsingsområde. God forankring av vedtak skal sikre oppslutnad om regionale 
   prosjekt og forplikte til deltaking. 

•  Deltakarane lyt vere opne og ærlege om kva dei ønskjer å oppnå. Det skal vere stor 
   takhøgde i dei interne diskusjonane. Ein skal respektere usemje mellom kommunane 
   og handtere det på ein konstruktiv måte gjennom differensierte løysingar mellom 
   kommunane. Regionen skal stå samla utetter. 

•  Tillit veks gjennom å vise aksept og forståing for ståstaden til dei som er med, unne 
   kvarandre medgang og tale vel om kvarandre. Alle skal hjelpe til med å gjere synleg kva kvar 
   kommune er god på. Regionrådet skal byggje aktivt opp om og satse målretta på styrken til 
   kvar einskild kommune, mellom anna gjennom ei strategisk ansvarsdeling og 
   differensiering.

Organisering
Arbeidet i Setesdal regionråd skal organiserast etter desse prinsippa:
•  Regionrådet skal fokusere innsatsen sin på dei måla, strategiane og tiltaka som går fram av 
   utviklingsplanen. Etablering av årlege handlingsprogram skal hjelpe til med å avgrense talet 
   på samtidige prosjekt og sikre ein realistisk ressursbruk som det er semje om. Dette fører 
   med seg at nokre av dei oppgåvene ein arbeider med i dag får lågare prioritet. 
   Samstundes skal regionrådet vere fleksibelt når det gjeld den aktuelle dagsordenen og 
   samfunnsdebatten. 

6.
FUNDAMENT FOR 
SAMARBEID

Endeleg framlegg til plandokument blir lagt fram til godkjenning i representantskapet 
for Setesdal regionråd, det einskilde kommunestyret og fylkestinget. 

Utviklingsplanen har eit tidsperspektiv på 10 år og skal rullerast kvart fjerde år. Regionrådet 
skal utarbeide eit årleg handlingsprogram med utgangspunkt i dei strategiane og tiltaka som 
er fastsette i utviklingsplanen. Representantskapet får då ansvar for å velje ut om lag 
ti prioriterte aktivitetar eller prosjekt som skal gjennomførast komande år. 
Handlingsprogrammet skal innehalde ein omtale av dei utvalde aktivitetane eller prosjekta
med framdrift, ansvar og ressursbehov. Dette skal vere førande for budsjettarbeidet 
i regionrådet og koordinerast i høve til verksemdsplanane i kommunane og fylkeskommunen.
Styret i regionrådet skal vere ansvarleg for at handlingsprogrammet vert gjennomført.
Deltakarkommunane og Aust-Agder fylkeskommune er venta å følgje opp dei prioriteringane
ein har vorte samd om, mellom anna gjennom prosjektsøknader og anna hjelp.

Utviklingsplanen og handlingsprogrammet fastset hovudfokuset til regionrådet, 
og bestemmer kva slag oppgåver som skal prioriterast. Dette vil hjelpe til med å sikre realistisk
gjennomføring av oppgåvene i samsvar med dei ressursane som er tilgjengelege. Samstundes
er det viktig at regionrådet greier å adressere dagsaktuelle utfordringar og høve. Her trengst 
det ein viss fleksibilitet. Dersom ein vil engasjere seg i andre, større aktivitetar enn dei som 
utviklingsplanen skisserer, bør det vurderast kritisk og grunngjevast eksplisitt.

Regionrådet skal gjennomføre ei eigenevaluering av tiltak som er sette i gang og rapportere 
resultat og avvik i årsmeldinga. Deltakarkommunane kan gjennom vedtak i kommunestyra 
og representantskapet medverke til å korrigere kursen og justere ambisjonsnivået. Dei kan 
også take initiativ til ekstern evaluering av utvalde tiltak og satsingsområde dersom det trengst.

7.
OPPFØLGING OG 
GJENNOMFØRING

Tal registrerte hytteeigarar: 5 993

Energiproduksjon i Setesdal :
5,4 TWh.  Samla forbruk  el-kraft 
i båe Agderfylka: 5,2 TWh (2004)

Tal arbeidsplassar: 3 250 (2006).
Vi har flest arbeidsplassar 
i kommunal forvaltning, industri, 
turistbasert næring, handel, 
bygg og anlegg. 
Sysselsettingsgraden er høg.  

Pendling: 22% ut av regionen 
og  15% pendlar inn. 

FAKTA OM SETESDAL

Hovudvassdrag: 
Otra og Byglandsfjorden

Hovudveg: Riksveg 9

Areal: 4700 km2, tilsvarar 51% av
Aust-Agder fylke sitt samla areal.

Regionsenter: Evje

Folketal: 6 900 i Setesdal  
-  tilsvarar 6,3% av Aust-Agder.
Ringverknader av hyttefolk og turistar
tilsvarar samla folketal på 8 500.

Utdanning: Setesdal vidaregåande
skule , avd. Hovden, Valle og Hornnes
og  KVS Lyngdal avd Bygland.

Tal verksemder:
1 116 private verksemder i regionen,
desse er små og mellomstore. (SSB)
I perioden 2000 til 2006 auka talet på
private arbeidsplassar  med 11,3
prosent medan  offentlege arbeids-
plassar minka med 14,8 %.  

Setesdal regionråd: Interkommunal
samarbeid etter § 27 i kommunelova.
Valle er vertskommune.

Reiseavstander: 
Evje - Krs: 62 km - reisetid 1:03  t 
Evje - Arendal 81 km - reisetid  1:22 t
Evje - Hovden 147 km - reisetid 2:15  t

Prioriterte vegprosjekt for landsdelen

